
Sveitarstjórn Þingeyjarsveitar 

 

Norðurlandi eystra, 17. maí 2026 

 

Efni: Skipan stjórnar og þingfulltrúa SSNE. 

Um leið og við óskum nýkjörnum sveitarstjórnarfulltrúum til hamingju með kjörið viljum við minna á 

að samkvæmt 4.1. gr. samþykkta Samtaka sveitarfélaga og atvinnuþróunar á Norðurlandi eystra 

(SSNE) ber sveitarstjórn að skipa fulltrúa í stjórn samtakanna í upphafi nýs kjörtímabils. 

Samkvæmt ákvæðinu skipar hvert aðildarsveitarfélag einn fulltrúa í stjórn SSNE og annan til vara, 

nema Akureyrarbær sem skipar tvo fulltrúa og tvo til vara. Stjórn skal skipuð til fjögurra ára. 

Sveitarstjórnir skulu tilkynna framkvæmdastjóra um skipan aðal- og varafulltrúa við fyrsta hentugleika 

en eigi síðar en átta vikum eftir sveitarstjórnarkosningar. Að því loknu verður endanleg skipan stjórnar 

kynnt sveitarstjórnum. 

Kjörgengir í stjórn eru kjörnir sveitarstjórnarmenn og framkvæmdastjórar aðildarsveitarfélaga. Við 

skipanina skal gæta að sem jöfnustum hlut kynja í samræmi við samþykktir samtakanna. Þá er ágætt 

að miða við að viðkomandi sitji í bæjar/byggðarráði þar sem það á við. 

Jafnframt er minnt á skipan þingfulltrúa á þing SSNE samkvæmt 3.2. gr. samþykktanna. Þingfulltrúar 

eru skipaðir til fjögurra ára í upphafi kjörtímabils sveitarstjórna og skal tilkynna framkvæmdastjóra 

um skipan aðal- og varaþingfulltrúa innan sama frests. 

Kjörgengir sem þingfulltrúar eru kjörnir sveitarstjórnarmenn, varamenn þeirra og framkvæmdastjórar 

aðildarsveitarfélaga. Við skipan þeirra skal einnig gæta að jöfnum hlut kynja. Miðað við íbúafjölda 

Þingeyjarsveitar ber sveitarfélaginu að skipa 3 þingfulltrúa og 3 til vara. 

Óskað er eftir því að sveitarstjórn tilkynni framkvæmdastjóra SSNE um skipan og sendi nöfn aðal- og 

varafulltrúa í stjórn, sem og aðal- og varaþingfulltrúa, ásamt tengiliðaupplýsingum innan 

framangreinds frests. 

Nánari upplýsingar um samþykktir SSNE má finna á heimasíðu samtakanna.  

Ef frekari upplýsinga er óskað eða spurningar vakna er ávallt velkomið að hafa samband.  

 

 

Fyrir hönd SSNE, 

 

Albertína Friðbjörg Elíasdóttir, framkvæmdastjóri 

https://www.ssne.is/is/samthykktir

